
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪৪
বত্রিশ সিংহাসন



আপনি দেশান্তরিত করিতে চাহেন, এবং কি অপরাধেই বা সমুদ্রে নিক্ষেপ করিবেন। রাজা বলিলেন আমি তোমাকে যাহা দিয়াছিলাম তাহা তুমি আমার সমক্ষেই বেশ্যাকে দান কর, তোমার এত বড় আপদ্ধা, আমি কি উহাকে কিছু দিতে পারিতাম না।

 এই কথায় মাধব মলিনবদনে সভাসদন হইতে গাত্রোখান করিয়া বাহির হইলেন, এবং এক বৃক্ষমূলে ব্যাকুলিত ভাবে দাঁড়াইয়া খেদ করিতে করিতে কহিতে লাগিলেন, হায়, এই নির্বোধ রাজা আমাকে নির্বাসল করিবার অনুমতি করিলেন। কিন্তু আমি এদেশ পরিত্যাগ করিয়া, কামকলার বদনেন্দু সন্দর্শনে বঞ্চিত হইলে, আপন প্রাণে বঞ্চিত হইব, এবং এখানে। থাকিলেও এই রাজা প্রাণহন্তা হইবেন। অতএব কি কবি, কোথায় যাই। এবম্বিধ বিবিধ চিন্তা করিতে করিতে কামকলার নামোচ্চারণ পূর্ব্বক রোদন করিতে লাগিলেন।

 কামকন্দলা মাধবের রূপ লাবণ্য ও গুণাগুণবিবেকনৈপুণ্য দর্শনে একবারে বিমোহিত হইয়াছিল। অতএব, মাধব সভা হইতে বাহিরে গমন করিলে পর, রাজার স্থানে বিদায় হইয়া তাহার পশ্চাৎ পশ্চাৎ এক দুত প্রেরণ করিল। তাহাকে বলিয়াদিল মাধবকে লইয়া আমার গৃহে রাখ, আমি এখনি যাইতেছি। দূত মাধবকে আনিয়া কামকলার আলয়ে বসাইল। কামকলা গৃহে আসিয়া মাধবের সহিত একত্র বসিয়া,

		 এই পাতা শেষ সম্পাদিত হয়েছে ০৬:০৩টার সময়, ২৬ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

